
6.

చిగురిస్తున్నాయి శిశిరాలు
కుసుమించే ఆశలతో శరత్ చంద్రికలై

7.

మౌనభావాలు మధురమే
మనోసాగరతీరాన్ని ఆనందపు అలలుగా తాకుతుంటే

8.



 సిగ్గుల ముసురులేవో కమ్ముకుంటున్నాయి

నీ చూపుల చినుకులు చిటికెలతో సవ్వడి చేస్తుంటే


9.


నా మనసులో వెన్నెల కురుస్తోంది

నీ నవ్వులను దోసిలి పడుతుంటే


10.


అడుగులన్నీ అనాధలై మిగిలి పోయాయి

నీతో సప్తపది భాగ్యానికి నోచుకోలేక


11.


గెలుచుకున్నా నీ మదిలో స్థానాన్ని

కోల్పోయానని గుర్తించనేలేదు నా హృదయాన్ని


12.


సిగ్గుల మరుమల్లెలేవో సైగలు నేర్చుకుంటున్నాయి

అల్లరితుమ్మెదవై నువ్వు చెక్కిలి మీటుతుంటే


13.


మనోవనమంతా విస్తరించిన వలపు కొమ్మలే

తీపిరాగాల కోయిలమ్మవై నువ్వు వాలాలని


14.


ఉప్పొంగే ఆశల కెరటాలెన్నో

మనోసంద్రమంతా ఉప్పెనలై ఉరకలువేస్తూ


15.


గుండెల్లో నీఊహల గాజుదీపం పగిలిపోయింది

జ్ఞాపకాల శకలాలను మాత్రమే మిగిల్చి



 
మణి మాలికలు జ సిరి వడ్డే

